
1.
Опис на состојбите во областа и дефинирање на проблемот

1.1 Опис на состојбите 
Со Законот за аудиовизуелните добра донесен во 2008 се уредуваат условите и начинот на работа на кинотеките, вршењето на дејноста на кинотеките, основањето, видовите на кинотеки, организацијата, координацијата, правата и должностите на имателите на аудиовизуелните добра, надзорот, стручните звања и други прашања од значење за вршење на дејноста за заштита на аудиовизуелните добра. 


Со донесувањето на Законот за изменување и дополнување на Законот за аудиовизелните добра („Службен весник на Република Македонија“ бр. 154/15), меѓу другото, се изврши и измена на одредбите кои се однесуваат на стекнувањето со стручни звања во областа во дејноста за заштита на аудиовизуелните добра, особено во однос на постапката и условите за избор и реизбор во изборните стручни звања.


        Со Законот за изменување и дополнување на Законот за аудиовизелните добра се пропишаа посебни услови за избор, односно реизбор во изборни стручни звања. Имено, со Законот се пропиша дека за стекнување на изборното стручно звање виш филмолог, потребно е покрај другите услови, да се полага и стручен испит, а за изборното стручно звање филмолог советник,  покрај работното искуство се утврди дека е потребно  вишиот филмолог да има и соодветен стручен придонес во работите од дејноста за заштита на аудиовизуелните добра. Со Законот, исто така се пропиша и  постапката за стекнување на изборните стручни звања, при што се утврди дека изборот и реизборот во стручните звања го врши министерот за култура, врз основа на предлог од рецензиона комисија, која е составена од претседател и два члена кои ги именува министерот со мандат од две години. За претседател и членови на рецензионата комисија може да се именуваат работници со стручно звање филмолог-советник.  
1.2 Причини за проблемите кои се предмет на разгледување 
Причина за проблемот е што со Законот е утврдено дека за претседател и членови на рецензионата комисија за избор, односно реизбор во изборни стручни звања може да бидат именувани само лица со стручно звање филмолог-советник. 

Од донесувањето на Законот за изменување и дополнување на Законот за аудиовизуелните добра во 2015 година, а заради констатираната состојба дека во моментов - недостасуваат лица со потребното стручно звање филмолог – советник, не е формирана рецензиона комисија и не се спроведува постапка за избор и реизбор во стручни звања во областа на заштитата на аудиовизуелните добра.

Овој проблем преставува и објективна пречка вработените во Националната утанова Кинотека на Македонија да го остварат своето законското право на избор и реизбор во стручно звање, а со тоа и оставрување на напредок и унапрадување во дејноста, имајќи го предвид фактот што со Законот е утврдено дека стекнувањето на стручното звање е основ за унапредување на стручниот работник во повисоко работно место.

2. 
Цели на предлог регулативата

Целта на предложениот закон е пропишување нормативна основа за претседател и член на резензионата комисија за избор и реизбор во изборни стручни звања во дејноста на аудиовизуелните добра да можат да бидат именувани и научни работници со звање доктор на науки од областа на заштита на аудиовизелните добра или  од сродните области.
3.
Можни решенија (опции)

3.1 Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 


Одбирањето на оваа опција не доведува до  постигнување на горенаведената цел и не се допринесува за надминување на утврдените проблеми кои се предмет на разгледување, заради што и истата нема да биде земана во предвид.
3.2 Опис на можните решенија (опции) за решавање на проблемот

3.2.1. Донесување на Закон за дополнување на Законот за аудиовизуелните добра 

Со цел за решавање на констатираниот проблем потребно е да се изврши дополнување на членот 37 став (2) од Законот и да се пропише дека за претсетадел и член на резензионата комисија може да биде именувано и лице, научен работник со звање доктор на науки од областа на заштита на аудиовизелните добра или од сродните области.
Со предложената дополна на Законот, ќе се создадат предуслови за формирање на рецензиона комисија за вршење на избор и реизбор во стручните звања виш филмолог и филмолог советник, со што вработените во Националната установа-Кинотека на Македонија ќе можат да го остварат своето законско право на избор и реизбор во стручно звање.

Можни позитивни и негативни влијанија од секоја од опциите:

4.1 Економски влијанија
Опција 1 – - неможност за остварување на законското право за унапредување и распоредување на повисоко работно место, што директно би влијаело на економската состојба на лицата кои би се стекнале со повисоко стручно звање .
Опција  2 - -вработените во Кинотеката на Македонија со стекнувањето на повисоко стручно звање, би стекнале можност за унапредување и распоредување во повисоко работно место, што би влијаело на нивната економска состојба.
4.2
Фискални влијанија
Опција 1 – нема влијанија.
Опција 2 – Одредбите од Предлогот на законот не создаваат фискални влијанија врз Буџетот на Република Македонија и другите јавни финансиски средства.
4.3
Социјални влијанија 

Опција 1 – неможност на вработените во Кинотеката на Македонија за стекнување на повисоко работно место, а со тоа и унапредување во кариерата и подобрување на социјалниот статус во општеството .
Опција 2 – обезбедување можност за стекнување на право на повисоко работно место, а со тоа и подобрување на социјалниот статус во општеството, како и развој и унапредување на дејноста на заштитата на аудиовизуелните добра.
4.4
Влијанија врз животната средина 

Опција 1 – нема влијанија

Опција  2 – нема влијанија
4.5
Административни влијанија и трошоци 
а) трошоци за спроведување
Предлогот на законот за дополнување на Законот за аудиовизуелните добра нема да предизвика административни трошоци за неговото спроведување. 
б) трошоци за почитување на регулативата
Предлогот на законот за дополнување на Законот за аудиовизуелните добра  предизвика административни трошоци за почитување на регулативата.
5.
Консултации

5.1 Засегнати страни и начин на вклучување
Преку единствениот национален електронски систем на прописи – ЕНЕР објавено е известување до сите заинтересирани страни за да се вклучат во подготовката на Предлогот на законот со свои писмени предлози и коментари. 


Предлогот на законот ќе биде доставен на мислење до Секретаријатот за законодавство, Министерството за финансии и Министерство за информатичко општество и администрација.
5.2 Преглед на добиените и вградените мислења 

Во утврдувањето на опцијата за дополнување на Законот за аудиовизуелните добра, учествуваа претставници и од Националната установа-Кинотека на Македонија, како засегната страна, која ја поддржи предложената опција.

5.3 Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Доколку се споредат предложени опции, Опцијата 2 – донесување на Закон за дополнување на Законот за аудиовизуелните добра е прифатлива опција бидејќи со предложените можни решенија се очекуваат само позитивни влијанија.


Со предложената дополна на Законот, ќе се создадат предуслови да за формирање на рецензиона комисија за вршење на избор и реизбор во стручните звања виш филмолог и филмолог советник, со што вработените во Националната установа-Кинотека на Македонија ќе можат да го остварат своето законско право на избор и реизбор во стручно звање. 

6.2
Ризици во спроведувањето и примената на секое од можните решенија 
Доколку не се донесе Законот за дополнување на Законот за аудиовизуелните добра се ризикува вработените во Националната установа –Кинотека на Македонија поради неможноста да се основа рецензиона комисија да можат да го остварат правото на стручно звање, првото на соодветно систематизирање на работното место и распоредување на работно место и правото на валоризација на стекнатото стручно звање.
6.3
Препорачано решение со образложение
Се препорачува донесување на Закон за дополнување на Законот за аудиовизуелните добра, со кој ќе се изврши дополнување на членот 37 став (2) од Законот и ќе се пропише дека за претседател и член на резензионата комисија може да биде именувано и лице, научен работник со звање доктор на науки од областа на заштита на аудиовизелните добра или од сродните области.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Донесувањето на Предлогот на законот не предизвикува потреба од менување на други закони во областа или други сродни области.
7.2 Потребни подзаконски акти и рок за нивно донесување:
За спроведување на предложените измени на Законот не е потребно е донесување на подзаконски акти.
7.3 Органи на државната управа, државни органи и други органи надлежни за спроведување
Надлежни органи за спореведување на Предлог на законот се: Министерството за култура и Националната установа-Кинотека на Македонија-Скопје.
7.4 Активности за обезбедување на ефикасно спроведување на предлогот на закон

Со оглед на тоа што изборот и реизборот во стручните звања го врши министерот за култура врз основа на предлог од рецензиона комисија, Министерството за култура доследно ќе ги имплементира одредбите од Законот за аудиовизуелните добра за избор и реизбор на стручните звања виш филмолог и филмолог советник.
8.
Следење и евалуација

8.1 
Начин на следење на спроведувањето

Министерството за култура, согласно бројот на стекнати стручни звања.
8.2
Евалуација на ефектите од предлогот на закон и рокови 

Евалуацијата на ефектите од Предлогот на законот ќе се врши согласно со Методологијата за оцена на спроведувањето на регулативата.
Евалуацијата на ефектите од Предлогот на законот ќе се врши врз основа на следниве индикатори:

· Вкупен број на стекнати стручни звања виш филмолог и филмолог советник,
· Вкупен број на извршени реизбори во стручните звања виш филмолог и филмолог советник
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:    10.04.2018 година






                                Државен секретар,

Valmir Aziri








       ___________________
           Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____.___.2018 година                                                ______________________                                                     
                                                                                      Министер за култура

                                                                                   м-р Роберт Алаѓозовски

